
ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН ГАЗРЫН  

2018.09.10 - 2018.09.14-НЫ ӨДӨР ХИЙСЭН АЖЛЫН ТАЙЛАН 

 

2018.09.14                                                                                                                        Дархан хот 

 

Бодлогын чиглэлээр хийсэн ажил: 

 2018 онд газрын төлбөрийн орлогоос 792.7 сая төгрөгийг орон нутгийн төсөвт 

төвлөрүүлэхээс 2018.09.14-ны өдрийн байдлаар 467.7 сая төгрөг төвлөрүүлж, гүйцэтгэл 59.0 

хувьтай явж байна. 

 Монгол Улсын Засгийн газрын 2018 оны 182 дугаар тогтоолоор газрын суурь үнэлгээ 

шинэчлэгдсэнтэй холбоотой сумын нутаг дэвсгэрт мөрдөгдөх газрын төлбөрийн хэмжээг сум 

тус бүрээр шинэчлэн тогтоох ажлыг зохион байгуулж ажилласан. Орхон сумын ИТХ-ын 

Тэргүүлэгчдийн 2018.09.10-ны өдрийн 24 дүгээр тогтоолоор тус суманд мөрдөгдөх газрын 

төлбөрийн хэмжээг шинэчлэн тогтоосон. Бусад сумдууд 9 дүгээр сард багтаан шинэчлэхээр 

ажиллаж байна. 

 Дархан сумын нутаг дэвсгэрт эрх бүхий байгууллагын зөвшөөрөлгүй хашаа, барилга 

барьсан, обяект, байрлуулсан, өмчлөлийн газраа сунгасан, цахилгаан, инженерийн шугам 

сүлжээний хамгаалалтын зурваст орсон зөрчилтэй иргэн, хуулийн этгээдэд газар албадан 

чөлөөлөх, арга хэмжээ авахаар 2018.09.12-ны өдрөөс эхлэн Дархан сум, 15-р баг, 9 болон 

10-р хэсгийн 20 орчим айл өрхийн газарт хяналтын хэмжилт хийж улаан цэгийг заан 

Захирагчийн ажлын албатай хамтран ажиллаж байна.  

 

Төрийн үйлчилгээ: 

 Үл хөдлөхийн хаяг дугаар авах хүсэлт ирүүлсэн 3 иргэн, аж ахуй нэгжийн хүсэлтийг 

Дархан сумын Иргэдийн төлөөлөгчдийн Тэргүүлэгчдийн хурлаар хэлэлцүүлэхээр хаягийн 

төслийг 2018 оны 09 сарын 13-ны өдөр хүргүүллээ. 

 Гэр бүлийн хэрэгцээний газраа өмчилсөн, бусдад шилжүүлсэн, өөрийн хүсэлтээр 

газрын эрхээс хасагдсан, өвлөх эрх нээлгэсэн нийт 12 иргэний мэдээллийг бүртгэн, 15 

иргэнд кадастрын зургаар үйлчилсэн.   

 Шинэчилсэн бүртгэлд хамрагдах, шинээр газар эзэмших, газрын эзэмших эрхийн 

хугацаа сунгуулах, газрын эзэмших эрхийг бусдад шилжүүлэх хүсэлт гаргасан 5 иргэн, 

хуулийн этгээдтэй аймгийн Засаг даргын захирамжийг үндэслэн газар эзэмших гэрээ 

байгуулж, гэрчилгээг олголоо.  

 Дулаанд шугамд барилга байгууламж холбох хүсэлтэй 12 иргэнд дулааны тодруулах 

хуудас тооцон олгож, 3 хуулийн этгээдэд эзэмшил газрын байршлын зөвшилцлийн зургийг 

зурж үйлчиллээ.  

 

Цаг үеийн шинжтэй ажил: 

 Монгол Улсын Хөдөлмөрийн аюулгүй байдал, эрүүл ахуйн тухай хуулийн 17.4 дэх 

заалтын дагуу Японы “ЖАЙКА” олон улсын хамтын ажиллагааны байгууллагаас БХБЯ, МХЕГ, 

БХТ-тэй хамтран хэрэгжүүлж буй “Барилгын салбарын хөдөлмөрийн аюулгүй байдлын 

менежментийн чадавхийг бэхжүүлэх” төслийн хүрээнд Дархан-Уул аймаг дахь барилгын 

салбарын нийт аж ахуй нэгж байгууллагуудын дунд "Хөдөлмөрийн аюулгүй байдал, эрүүл 

ахуйн ажилтан"-ны сургалтыг 2018.09.17-ны өдөр ШУТИС-ын Дархан-Уул аймаг дахь 

Технологийн сургуулийн хурлын танхимд зохион байгуулахаар бэлтгэл ажлыг ханган 

ажиллаж байна.  



 Монгол Улсад Барилгын салбар үүсч хөгжсөний 92 жилийн ойг тохиолдуулан Дархан-

Уул аймгийн барилгын салбарын төрийн болон төрийн бус байгууллага, аж ахуйн нэгж, 

салбарын мэргэжилтэн бэлтгэдэг их дээд сургуулийн багш нарыг хамруулан 2018.09.28-

2018.09.29-ны өдрүүдэд сагсан бөмбөг, гар бөмбөгийн бооцоот тэмцээн зохион байгуулахаар 

төлөвлөгөөний дагуу бэлтгэл ажлыг ханган ажиллаж байна. 

 Энэ долоо хоногт Спорт цогцолборын барилгын цахилгаан хангамжийн шугамын 

ажилд 2 удаа, 23-р цэцэрлэгийн гадна шугам сүлжээ, мөн Альянс-Тек ХХК гүйцэтгэж буй 

цэвэр усны шугамын шинэчлэлтийн ажилд 2 удаа захиалагчийн хяналт тавьж гарсан зөрчил 

дутагдлыг арилгуулж ажиллалаа.   

 Д.Амаржаргалын нэхэмжлэлтэй Дархан-Уул аймгийн Засаг даргад холбогдох Дархан-

Уул аймаг дахь Захиргааны хэргийн анхан шатны шүүхийн 2018.06.21-ний өдрийн 

114/ШШ2018/0021-р шийдвэрийг эс зөвшөөрч Нийслэлийн давж заалдах шатны шүүхэд 

гомдол гаргасан. Тус 2018.09.13-ны өдрийн шүүх хуралд ГХБХБГ-аас  төлөөлөл оролцож, 

хурлаас “анхан шатны шийдвэрийг хэвээр үлдээж” шийдвэрлэсэн. 

 “Содон цамхагт өргөө” ХХК-ний нэхэмжлэлтэй Дархан-Уул аймгийн Засаг даргад 

холбогдох Дархан-Уул аймаг дахь Захиргааны хэрэгт Улсын Дээд шүүхэд 2018.09.12-ны 

өдөр ГХБХБГ-аас төлөөлөл оролцож, хурлаас нэхэмжлэлийн шаардлагыг хэрэгсэхгүй болгож 

шийдвэрлэсэн. 

 

ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН ГАЗРЫН  

2018.09.17-2018.09.21-НЫ ӨДӨР ХҮРТЭЛ ХИЙХ АЖЛЫН ТӨЛӨВЛӨГӨӨ 
 

№ Хийх ажил 
Хариуцах 

эзэн 
Хугацаа 

1 

Газрын төлбөрийг төвлөрүүлэх төлөвлөгөөг 
эрчимжүүлэхээр газрын төлбөрийн хуулга, хувь 
хэмжээг сум тус бүрээр боловсруулан тухайн сумын 
Засаг дарга, газрын даамлуудад хүргүүлэх 

ГУХ 
2018.09.17-
2018.09.21 

2 
Дархан сумын газрын төлбөрийн хэмжээг шинэчлэх 
ажлыг зохион байгуулах 

ГУХ 
2018.09.18-
2018.09.21 

3 

Дур мэдэн хашаа барьсан, хашаа сунгасан, 
инженерийн дэд бүтцийн дээр болон доор байх 
барилга, хашааг нүүлгэх буулгах, зөвшөөрөлгүй 
гаражуудыг буулгах 

ГУХ 
2018.09.17-
2018.09.21 

4 
Дархан хотын хот байгуулалт, барилга 
байгууламжийн мэдээллийн санг үүсгэх 

БХБХ 
2018.09.17-

2018.09.21 

5 Захиалагчийн техник хяналтыг хийх /3 обьект/ БХБХ 
2018.09.17-

2018.09.21 

 

 

 

   ТАЙЛАН НЭГТГЭСЭН:        Ц.ЦЭНД-АЮУШ /Бичиг хэрэг, архивын ажилтан/ 

 

                           ХЯНАСАН:                         Г.НЯМДОРЖ /Газрын удирдлагын хэлтсийн дарга/ 

 

   


